
Viðmerking til Sosialin 
um ætlaða skattalættan í 
Tórshavnar Kommunu!

Annfinn Brekkstein
býráðslimur fyri Sambandsflokkin

Sosialurin skrivar í oddagrein 
seinasta vikuskiftið - eg siteri: 
.. andstøðan í Býráðnum hev
ur ført fram lyfti um barna
kekk o.s.fr. Tað er Fólka
flokkurin, sum hevur givið 
lyfti um barnakekk og ikki 
Sambandsflokkurin í Bý
ráðnum. Eg vil tí sum partur 
av andstøðuni taka frástøðu 
frá uppskotinum um barna
kekkinum hjá Fólkaflokkin
um. 

Sambandsflokkurin metir 
ikki, at kommunan hevur 
lógarheimild at útskriva 
barnakekk. Um so er, so 
skal landið blandast uppí 
kommunubúskapin hjá TK -  
tað tekur Sambandsflokkurin 
ikki undir við. Harafturat er 
uppskotið hjá Fólkaflokk

inum um barnakekk eitt 
uppskot, sum ikki fær tað 
meirávirkan enn onnur upp
skot um skattalætta og hægri 
barnafrádrátt. 

Eg eri sum heild jaligur 
yvir fyri framløgdu fíggjar
ætlanini fyri 2013. Eg haldi, 
at henda er avblanserað og 
íløgurnar er á einum hósk
andi støði. Kortini havi eg 
síðan apríl 2012 alment sagt 
í greinum í fjølmiðlunum, at 
eg fari at stríðast fyri at fáa 
skattaprosentið niður við 
1%, sum varð lovað, tá farið 
varð undir at byggja Boða
nesheimið. Havi eisini í fleiri 
greinum víst á týdningin 
av, at kommunan arbeiðir 
við langtíðarætlanum fyri 
rakstur og íløgur – hetta 

fyri at tryggja eina javna og 
støðuga menning av komm
ununi og fyri í framtíðini at 
hava tamarhald á útreiðslun
um og skuldini 

So Fólkaflokkurin hevur 
ikki uppfunnið skattalætta, 
lægri barnafrádrátt, lang
tíðarætlanir o.a. Sambands
flokkurin er ein demokrat
iskur, liberalur og sosialt 
sinnaður flokkur og tað 
ynskir flokkurin skal síggjast 
aftur í politiska arbeiðinum 
í Býráðnum - og at stýrt og 
planlagt verður við fíggjar
ligum viti og skili. 

Allir skattgjaldarar eiga 
at merkja ágóðan av einum 
skattalætta - eisini stakir 
skattgjaldarar, einligar 
mammur og pápar - og tí ein 

lækking í skattinum uppá 
1%. So okkara krav er, at 
skattaprosentið lækkar fyri 
allar skattaborgarar niður 
á 19,75%. Alt annað er lyftis
brot. Fíggingin skal finnast á 
íløgusíðini.

Harafturat skulu vit 
hækka barnafrádráttin frá 
kr. 5.500 til kr. 8.000. Hetta 
hevur sitandi býráðsmeiriluti 
lagt fram og hesum taki eg 
undir við.

Sambandsflokkurin fer 
við einum konstruktivum 
hugburði og dialogi at 
grundgeva fyri at fáa skatta
prosentið niður við 1 % - tað 
hava allir skattgjaldarar 
fingið lovað og tað fara vit at 
stríðast fyri.

Heilsupolitikkur skal byggja 
á nýggjastu tilmæli

Elin Lindenskov

Sambært heimsheilsustovn
inum WHO er heilsa ein 
støða í “fullkomnari fysiskari, 
psykiskari og sosialari væl
veru, og ikki bara frávera av 
sjúku og veikleika.

Í Tórshavnar kommunu 
mangla vit at orða ein yvir
skipaðan heilsupolitikk. Men 
tá tað er sagt, so er tað ein 
rættuliga greið linja í heilsu
politikkinum hjá kommun
uni.

H e i l s u p o l i t i k k u r i n 
byggir á tey tilmæli, sum 
verða stungin vera út frá 
heilsumynduleikum í Før
oyum. Vit lata okkum eisini 
inspirera av heilsutiltøkum 
hjá kommunum í øðrum 
londum. Eitt nú í Danmark, 
Norra og Íslandi.

Yvirskipað er ætlanin at 
skapa so tryggar og heilsu
góðar karmar fyri borgaran 
sum gjørligt og at bjóða 

borgarunum góð heilsu
fremjandi tilboð. Tað merkir, 
at vit á summum økjum hava 
forboð og á øðrum hava til
boð.

Fyri at taka forboðini fyrst, 
so hava vit roykiforboð á øll 
stovnum hjá kommununi. 
Vit hava forboð ímót at 
dálka náttúruna. Tað er 
eisini forboði at blaka rusk 
frá sær og lata giftevni í 
náttúruna. Soleiðis hevur 
ein kommuna nógv forboð 
og nógvar reguleringar, sum 
hava til endamáls, at vit í 
kommununi skulu hava tað 
so gott sum gjørligt.

Vit hava eisini nógv tilboð 
í kommununi. Vit hava mill
um annað vatnveiting, sum 
skal tryggja okkum reint 
drekkivatn í allari kommun
uni. Hetta kann sýnast sum 
ein sjálvfylgja hjá okkum, 
men er tað so langt frá í øll

um heiminum.
Vit hava eina vælskipaða 

kloakk- og spillivatnsskipan, 
sum tryggjar okkum eitt 
reint umhvørvið. Vit hava 
eina skipan við rottutýnara, 
sum tryggjar okkum ímóti 
skaðadjórum og smittum frá 
skaðadjórum.

Í Tórshavnar kommunu 
hava vit skipaða heimavitj
unartænastu til eldru borg
arnar, sum árliga fáa vitjan 
av heilsufrøðingi. Soleiðis 
hava vit fleiri tilboð til eldri, 
børn og ung.

Tórshavnar kommuna 
hevur eisini eina røð at til
boðum, sum hevur til enda
máls at fremja fólkaheilsuna 
í kommununi. Vit hava 
svimjihylin. Og um stutta 
tíð hava vit ein langhyl 
afturat. Í svimjihylinum er í 
dag møguleiki at keypa sær 
solarium. Eg vildi ynskt, at 

sólirnar vórðu skiftar um við 
heilsufremjandi infrareytt 
sauna og rúm við dagsljósi. 
Somuleiðis vóni eg, at í 
nýggja svimjihylinum verður 
pláss fyri einum heitum 
heilsuhyli afturat.

Vit hava rennibreyt, ítrótt
arhallir, fótbóltsvallir og 
spælipláss úti í býlingunum. 
Vit hava fleiri aktiveringsøkir 
umframt hópin av øðrum 
ítróttartilboðum. Vit hava 
fríøkir og gongugøtur har 
fólk kunna renna ella spáka 
sæt ein túr. Nakrar súkklu
breytir eru gjørdar og fleiri 
eru ávegis.

Heilsupolitikkur í einari 
kommunu fevnir um nógv 
øki. Og mugu vit í kommununi 
alla tíðina tryggja okkum, at 
politikkurin verður bygdur á 
nýggjastu tilmælini á ymsu 
økjunum.

Gjald fyri
valgreinar

Vit taka nú gjald fyri valgreinar 
í sambandi kommunuvalið. 
Valgreinar eru greinar frá 
valevnum og greinar, sum 

blaðstjórnin metir sum valgreinar. 
Kostnaðurin er í lutfallinum 
1.000 kr fyri fjórðingssíðu.

	

Og tað verður jabbað 
og tosað um hvi fólk 

ikki støðast her og at alt 
er so dýrt. Nýggjasta 
er at  nú skal setast ein 
yvirbetaltur føroyskur 
serfrøðingabólkur sum 
skal fáa útlendskar ser
frøðingar hendavegin 
at kanna hvi ongin vil 
verða her ! Oh My God !

Tú nýtist ikki at vera 
serfrøðingur fyri at 
síggja at vit føroyingar 
eru við at kvalast av al
mennum gjøldum so at 
alt, alt, er so ókristiliga 
dýrt samanborið við 
onnur lond. Eitt dømi :

Til jóla keypa flestu 
føroyingar Cadbury 
Street Karamellir, 
hugnaligar og væl
smakkandi, men 
kanska ikki so 
vælsmakkandi tá 
ein hyggur eftir 
roknistykkinum :

Fyri hvørja dós 
verða áløgd hesi 
almennu avgjøld :

(ymisk
avgjøld) .............	Kr 39,50 
Mvg ca  ..............	 Kr 25,00
	 Kr 64,50

Áðrenn SMS og heilsølur 
kunnu hugsa um nakran 
vinning, skulu almenna 

Føroyar fyrst hava 
kr 64,50 per dós í sín 
part! Sama dós kostar 
umleið kr 30,- í útsølu 
í Shetlandi! Í okkara 
grannalondum er lítið og 
onki MVG á føðivørum, 
vit hava sjálvandi fult 
MVG á øllum matvørum 
– so hvussu skulu barna
familjur kunna støðast 
her í Tórshavn ?

Samanber við hvat tú 
fært fyri kr 100 í Netto í 
Keypmannahavn og so í 
SMS.

Latum okkum rudda 
upp í avgjaldsfrumskóg
inum her á landi.

Lægri kommunu
skatt, lægri MVG, lægri 
avgjøld, so verður livi
ligari í Tórshavn.

Serfrøðingar, 
Karamellur 
& Trivnaður

kommunuval 2012

Johan Mortensen
Valevni hjá Tjóðveldi


